
Ya'atse'eje nakjuu've'eje
Pablo tyuknuja'yi je Filemon

1 Atse'e je Pablo, yap atse'e n'it poxuntujkp
kuxe'e ats je Jesucristo jye'e je jayu nvaajnjada.
Filemon, ooy ats mitse'e ntuntsak. Ats maat ya
n'dtsamda ya n'ajchamda Timoteo, mdayam aats
mitse'e je Dios ntuknukex. 2 Ntuknukejxpapts
aatse'e mayam je Dios je n'utsamda je ntsa'aamda
Apia jets je n'atsamda je n'ajchamda Arquipo juu'
ve'e xputajkimdup jetse'e n'amaadaaguimdat je
kyo'oy je'e. Nay ntuknukejxpapts atse'e mayam
je Dios nujom je jaanchja'vivatajk juu' ve'e
nay'amojkijidup jem mtak'am. 3 Je Nte'yam, juu’
ve'e nTee'imdup, jets je Maja Vintsan Jesucristo,
je'e tse'e mkunoo'kxjadap jetse'e m'ijttinit je y'oy
joot maatta.

Je Filemon je chojkun jets je jyaanchja'vin

4 Filemon, xa'ma kajxts atse'e je Nte'yam
nkukajtsja mits kajx ku atse'e ntsapkats, > kux
nmadtup atse'e je kats vintsg ve'e je Nte'yam je
jyayu ooy xtuntsak jets vintsg ve'e xjaanchjava
je Maja Vintsan Jesus. 8 Nmunoo'kxtkpts atse'e
je Nte'vam mits kajx jets je jaanchja'vin juu'
ve'e mjayejpp, je'e tse'e mputakajap jetse'e je jayu
xvaajnjadattive'e tyijpkuve'ejejayuto'’k muk y'it
je Cristo maat, ve'em tse'e pu'uk duvinmgtudat
nujomjey'oyje'ejuu' ve'e njayejpumdup je Cristo
kajx. 7 Uts Filemon, ooy atse'e ntunxoonduk jets
jot'amaj atse'e n'it kux nmotup atse'e je kats

jets ooye'e je tsojkun xtunjayep jets mits kajxe'e
jot'amaja y'itta je Nte'yam je jyayu.

Ku je Pablo je Filemon je maa'yun du'amotu je
Onésimo kajx

8 Ax ya'a kajx tse'e, gyam atse'e xja'o'yixju
jets ats mitse'e ntukpava'anut jetse'e XtOnut
juu' ve'e duvinmajtsjup, je'e kajx ku atse'e
je Cristo je kyukdatsiva n'it, 9 fojk'dyts atse'e
njava jets ats mitse'e nmunoo'kxtukut jetse'e
juu' xténut kux ve'eme'e xtsak. Ats, je Pablo,
maj Onukanits atse'e, yap atse'e poxuntujkp n'it
kuxe'e ats je jayu nvaajnjada je Cristo Jesus jye'e.
10 N'am¢gtupts ats mitse'e je maa'yun ya Onésimo
kajx, ya'a juu' atse'e n'onukja'vip je'e kajx ku
ve'e dyjaanchja'vi'ukvaajii je Jesucristo ku atse'e
nvaajnjije oy kats je oy ayook ku atse'e min xku'ix
yap poxuntujkp.

11 Mits je mjoyutoompa xa ya'a ve'e juu' ve'e
mkato'nuxjup Vy'ijt; ax uxyam, Xtoojnjimpts
uu'm ya'a ve'e, ve'em mits ve'em ats.
12Nkejxumpijtjinuvapts ats mits ya'a ve'e, ve'emts
ya'ave'e xkuvakut ax jo'n atse'e viinm kun'ijtjo'n.
13 Njatsajkpts atse'e jets atse'e yaja kunmaattaf
jets atse'e ve'em kuxmutun kuxmupuk mits kajx
namvaat atse'e n'it yap poxuntujkp je oy kats je
oy ayook kajx. 14 Ax ni tiats atse'e nkatonuva'af
maat ya Onésimo pan ka'a mitse'e too'vajkp
mva'an. Je'ets atse'e ntsajkp jets atse'e xtoojnjat je
maa'yun, ka je'e kajxap ku ats mitse'e n'akee'ya,
je'e kajxe'e kuxe'e viinm xtsak. 15 To'mayji
vine'e ya Onésimo chaa'n jem mtak'am jetse'e
mka'it je'e maat ku ve'e vee'n ya it faxy, ax

ve'em tse'e m'avimpitajat jetse'e m'ijtnit je'e
maat xa'ma kajx. 16 Ax ka'a tse'e kuy'uk'ijtni
axjo'nje mjoyutoompa, je Maja Vintsan kajx tse'e
X"ltsiva ya Onésimo, juu' atse'e ooy ntuntsajkp.
Ax nuyojkts mits je'e ve'e mtukkada'akyju jetse'e
xtsojkpat ka je'e kajxap ku ve'e mmutunjuy, je'e
kajxe'e kuxe'e mnay'utsajada mnay'ajchajada je
Maja Vintsan kajx.

17 Ax ve'em tse'e, pan nmaatnayja'vijup xa ats
mitse'e, kuvakuts to'k aaj ya Onésimo ax jo'n
atse'e viinm kun'ijt jo'n. 18 Pan mmutokintoojnju
mits ya'a ve'e uk pan mmuyJgjijupe'e, atsts je'e
ve'e nkuvétup. 19 Ats, je Pablo, nka'mam atse'e
nja'a, nkuvétupts ats je'e ve'e. anm tse'e
vye'ema, Xja'o'yixjupts atse'e jets ats mitse'e ntuk-
jaa'myétsut jets xmuyqgjivap ats mitse'e, je mjoot
je mja'vin paat xa atse'e xmuyogja. 20 Ve'em tse'e,
uts Filemon, je Maja Vintsan kajx, toojnja ats
to'k aaj je maa'yun jetse'e xkuvakut ya Onésimo.
Yakjot'amaja ats to'k aaj je Cristo kajx.

21 Nnuja'yip xa ats mitse'e kux vinjava atse'e
ntan jets mkatsupajkpe'e. Ax ka je'ejyap tse'e
mtonup juu' ats mitse'e n'amaotup, je'e ve'e jetse'e
nuyojk xtoojnjat je maa'yun ya Onésimo. 22 Nay
ve'empa tse'e, apaamdukats to'k aaj je it joma
atse'e nmatanut, kux n'a'ixp atse'e jets atse'e n'itut
miits maat je'e kajx ku atse'e xnutsapkotsta.

Ku je Pablo mdyam je Dios dukejx

23 Mdayame'e je Dios mkejxuxjada ya Epafras,
juu' atse'e nmaatpoxuntaktsuunip kuxe'e aats je
Cristo Jesus ]yee je jayu nvaajnjada. 24 Nay
ve'empa tse'e mayam je Dios mkejxuxjuduva je

Marecos, je Aristarco, je Demas, jets je Lucas, je'eda
juu' atse'e je Maja Vintsan ntukmaatmutoondup
ntukmaatmupajktup.

25 Je nMaja Vintsanamda Jesucristo ve'e
mkunoo'kxjadap.

